
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

জোড়া পাপী।
২১



 যু। এই বাগানের পরবর্তী বাগানে তাঁহার প্রকাণ্ড অট্টালিকা, তিনি সেখানে একাই বাস করেন।

 আ। সস্ত্রীক?

 যু। আজ্ঞে হাঁ।

 আ। আপনিও কি আজ রাত্রে সেখানে থাকিবেন?

 যু। সে আপনার ইচ্ছা, যদি আপনি এখানে একা থাকিতে ইচ্ছা না করেন, তাহা হইলে অদ্য আমাকেও থাকিতে হইবে।

 আ। কিন্তু আপনার বাড়ীতে কি মনে করিবেন, তাহার আপনার জন্য না জানি কতই উদ্বিগ্ন হইবেন।

 যুবক হাসিয়া বলিলেন, “আজ্ঞে না, আমি একজন ভৃত্যকে বাড়ী পাঠাইয়া দিব। তার মুখে তাঁহারা সকল কথাই জানতে পারিবেন।”

 আমি সম্মত হইলাম। তখন সেই যুবকের পরামর্শ মত কোচমানের ভাড়া মিটাইয়া দিয়া তাহাকে বিদায় দিলাম। পরে আমরা দুইজনে মন্থরগমনে সেই অন্ধকারময় পথ দিয়া পরবর্তী উদ্যানের দিকে গমন করিলাম এবং অনতিবিলমে এক প্রকাও উদ্যানের ফটকে প্রবেশ করিলাম।

 ফটকের দুই পার্শ্বে দুইটা ক্ষুদ্র ক্ষুদ্র গৃহ ছিল। সম্ভবতঃ ঘর দুইখানি দ্বারবানদ্বয়ের বাসস্থান। আমরা উভয়ে উদ্যানে প্রবেশ করিবা মাত্র একজন জিজ্ঞাসা করিল, “কোথায় যান বাবু! কাহাকে খুঁজিতেছেন?”

 আমার সঙ্গী সেই যুবক যেন বিরক্তির সহিত বলিয়া উঠিলেন, “সারদাবাবু বাড়ীতে আছেন? আমাকে কি চিনিতে পার নাই রামসদয়?

				 এই পাতা শেষ সম্পাদিত হয়েছে ০৭:৫১টার সময়, ১ জানুয়ারি ২০২২ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

